
 
Uorden da chasa 
 

Libertà 
Mincha scolar(a) ha il dret da gnir trattà cun respet e da’s 
mouver libramaing sül areal da scoula sainza ch’el(la) stopcha 
avair temma. 
 

Reglas da classa 
Las reglas da classa vaglian pro tuot las persunas d’instrucziun 
pertoccas. 
 

La posa 
Dürant la posa nu pon ils scolars bandunar l’areal da scoula. 
La posa ston ils scolars passantar our il liber. 
 

Controlla da posa 
Dürant las posas survaglian 2 magisters tuot l’areal da scoula. 
 

Putschas 
Illas stanzas da scoula sun putschas obligatoricas. 
 

Alcohol e nicotin 
Sül areal da scoula esa scumandà da consümar drogas (alcohol, 
nicotin, tabac da schnuf ...). 
 

Handys 
Sül areal da scoula sun scumandats ils handys. 
 

Uorden e nettaschia 
Pel uorden aint ils piertans (putschas, s-charpas, giaccas, tas-
chas ...) sun respunsabels ils magisters da classa. 
 

Da temp in temp (tenor bsögn) rumischan ils magisters cun lur 
scolars il s-chart sül areal da scoula e süllas vias da scoula in 
cumün. 



Gö cun ballas 
Cun ballas as poja giovar be sün plazza sura. 
 

Velos, trottinets e töffins 
Scolars dal s-chalin ot pon ir a scoula cul velo. La scoula nu 
surpiglia ingüna respunsabiltà per eventuals dons o accidaints! 
Dürant las posas nu’s poja ir cul velo.  
Id es scumandà da gnir a scoula cun trottinets e töffins. 
 

Jokers 
Reglamaint 

1. Mincha scolar(a) po retrar maximalmaing 2 dis da joker      
(= dis da congedi sainza stuvair motivar) infra 1 on da 
scoula. 

2. Id es pussibel da tour jokers be per dis inters (ün mez di 
liber quinta sco ün di da joker inter). 

3. Ils scolars ston far a savair avant il congedi a tuot las 
persunas d’instrucziun pertoccas. 

4. La dumonda per tour ün di da joker sto gnir fatta cul 
formular ufficial chi po gnir retrat pro’l magister da classa. 

5. Ils scolars sun svess respunsabels per elavurar quai ch’els 
han mancantà in scoula. 

6. Visitas pro’l daintist/meidi chi düran daplü co ün mez di 
vaglian sco di da joker. 

7. Per congedis da sport, da cultura ... chi sun da preverer 
dürant l’on da scoula esa il prüm da dovrar ils jokers. 

8. Per las seguaintas datas nu’s das-cha tour jokers: 
prüm di da scoula, Chalandamarz, ultim di da scoula, otras 
datas fixadas dal cds tenor bsögn 

 

Stanza da magisters 
La stanza da magisters es reservada be per magisters e cussagl 
da scoula. 
 
Quist Uorden da chasa aintra in vigur als 22 october 2007. 
 
magistraglia e cussagl da scoula 


